
Komuna e Gllogocit/Glogovac

Civilët, në mesin e të cilëve edhe Brahimi, 
Hajdari dhe Hamiti, e kanë braktisur fshatin 
me nguti. U tubuan në fushën e quajtur 
Shena, në afërsi të fshatit. Ditën tjetër, 
më 23.09.1998, civilët u rrethuan nga 
forcat serbe, të cilat nisën t’i kontrollonin 
dhe t’i ndanin burrat nga gratë e fëmijët. 
Grave, pleqve dhe fëmijëve u urdhëruan 
që të largoheshin nga fusha. Për shkak të 
moshës së thellë, Hajdari dhe Hamiti nuk 
mundnin të ecnin dhe të largoheshin sipas 
urdhrit. Ata mbeten në fushë dhe kjo ishte 
hera e fundit që familjarët i shihnin të 
gjallë. Brahimin e kanë liruar dhe ai u nis 
me familjen e vetë në drejtim të Gradicës/
Gradica. Por, në rrugë e sipër, ata u ndeshën 
me një grup ushtarësh serbë, të cilët e 
morën Brahimin dhe e kthyen mbrapa. 
Ditën tjetër, trupat e pajetë të Hajdarit, 
Brahimit dhe Hamitit u gjetën në fushën 
Shena. Në datën 25.09.1998, u varrosën në 
vendin e vrasjes. U rivarrosën me nderime 
pas përfundimit të luftës, më 11.9.1999, 
në Varrezat e Dëshmorëve të Luftës në 
Likoshan/Likošane.
Burimet: deklarata A.S, FDH-18022; deklarata 
A.A, FDH-18019; deklarata A.S, FDH-18021.

Selim (Halil) Miftari
(1924, shqiptar nga Likoshani/Likošane, 
komuna e Gllogocit/Glogovac, bujk, katër 
fëmijë)

Selimi nuk deshi të largohej nga shtëpia e 
vetë, kur fshatarët e braktisën Likoshanin/
Likošane më 23.09.1998, për shkak të 
sulmit të forcave serbe. Të zhvendosurit u 
strehuan në bjeshkën e Çiçavicës/Čičavica. 
Të nesërmen, kur situata u qetësua pakëz, 
djali i Selimit, Rrahimi, u kthye në fshat. Para 
derës hyrëse në shtëpinë familjare e ka gjetur 
trupin e pajetë të të atit. Ishte i ekzekutuar me 
plumba në kokë. Ditën tjetër [25.09.1998], 
familjarët e kanë varrosur Selimin në varrezat 
e Mëhallës Imeri. Pas mbarimit të luftës, 
më 11.09.1999, mbetjet mortore të Selimit 
u rivarrosën në Varrezat e Dëshmorëve të 
Luftës në Likoshan/Likošane.
Burimet: deklarata R.M, FDH-18026; FDH, 
Që njerëzit ti mbajnë në mend njerëz, pyetësor, 
FDH-27378.

Miftar (Shaban) Kurrumeli
(2.01.1940, shqiptar nga Gllanasella/Gladno 
Selo, komuna e Gllogocit/Glogovac, zanatli, 
shtatë fëmijë)

Miftari me familje, së bashku me fshatarë 
të tjerë, e kanë braktisur Gllanasellën/
Gladno Selo më 22.09.1998, kur forcat 
serbe e sulmuan fshatin. U strehuan në 
Likoshan/Likošane, ku në shtëpinë e vet i 
kishte pranuar Shaban Maliqi. Ditën tjetër, 
më 23.09.1998, forcat serbe e kryen një 
sulm me predha ndaj Likoshanit/Likošane, 
duke i detyruar familjen Kurrumeli dhe 
civilë të tjerë që të kërkojnë strehim në 
bjeshkën e Çiçavicës/Čičavica. Duke 
shkuar drejt një pylli, Miftari dhe vëllezërit 
e tij, Xhemaili dhe Shabani, u ndalën 
për momentin në Likoshan/Likošane, 
në afërsi të udhëkryqit për Qirez/Ćirez 
dhe Krasmiroc/Krasmirovac, me qëllim 
ndihmën e njerëzve që ishin të plagosur 
nga predhat. Por, shumë shpejt në atë 
lokalitet arritën forcat serbe dhe Miftari 
dhe të tjerë tentuan të largoheshin me vrap 
nga vendi i ngjarjes. Pjesëtarë të forcave 
serbe menjëherë hapën zjarr drejt tyre. E 
qëlluan Miftarin për vdekje. Djali i vëllait të 
Miftarit, Ramadani, e kishte gjetur trupin e 
pajetë të axhës në orët e vona të mbrëmjes, 
më 24.09.1998. Dy ditë më vonë, kur situata 
u qetësua, ai e varrosi Miftarin në varrezat 
e Gllanasellës/Gladno Selo. 
Burimi: deklarata X.K, FDH-18023. 

Hajzer (Hamez) Hajdaraj
(1.04.1957, shqiptar nga Obria e Epërme/
Gornje Obrinje, komuna e Gllogocit/Glogovac, 
nëntë fëmijë)

Skënder (Adem) Alushanaj
(25.07.1968, shqiptar nga Komarani/Komorane, 
komuna e Gllogocit/Glogovac, automekanik, 
tre fëmijë, pjesëtar i UÇK-së)

Bajram (Qerkin) Krasniqi
(4.05.1975, shqiptar nga Gllobari/Globare, 
komuna e Gllogocit/Glogovac, punëtor 
ndërtimor) 

Disa qindra njerëz nga Gllobari/Globare 
dhe fshatrave përreth u zhvendosën më 
22.09.19998, për shkak të sulmit të forcave 
serbe. U strehuan në vendin e quajtur 


